
taidzu abkai hese be alifi forgon be mukdembuhe, gurun i ten
be fukjin ilibuha, ferguwecuke gungge, gosin hiyooSungga horonggo
enduringge, Su be iletulehe, doro be toktobuha, genggiyen
erdemungge, ambalinggt kengse ginggun elhe dergi hiwangdi, hala
aisin gioro, gebu nurgaci nenehe jalan golmin Sanggiyan alin ci
huturi be deribuhebi, alin den juwe tanggi ba funceme bi, Surdeme
minggan ba, yalu, hiintong, aihu sere ilan giyang tucikebi, sukdun be
tuwame bahanara niyalma i henduhengge, ubade enduringge niyalma
tucifi geren gurun be dahabumbi seme gisurehe bihe, alin i Sun
dekdere ergi bukiiri gebungge alin i da de bulhtiri gebungge omo bi,
ulame jihengge, abkai sargan jui enggulen, jenggulen, fekulen, ilan
nofi omo de ebiSeme jifi, ebiSeme wajiha manggi, enduri saksaha
fulgiyan tubihe be saifi, fiyanggl sargan jui i etukui ninggude
sindaha be, fiyanggl sargan jui hairame angga de aSufi nunggefi,
uthai beyede ofi, goidahakt haha jui banjiha, banjime jaka uthai
gisurembi, banin giru ferguwecuke, ambakan oho manggi, eme
turgun be alafi hendume, jui sini hala aisin gioro, gebu bukiri
yongSon, simbe, abka facuhiin gurun be toktobukini seme
banjibuhabi, si genefi dasame toktobume banji, ere birai eyen be
wasime genefi, ilinaha ba uthai inu sefi, weihu bufi, eme abka de
wesike, tere jui weihu de tefi, eyen be dahame wasime genehei,
muke ganara dogon de isinafi, dalin de akiinafi, burga be bukdafi,
suiha be sujame mulan arafi, mulan i dele tefi bisire de, tere fonde,

ilan halai niyalma, gurun de ejen ojoro be temSendume, inenggidari

afame wandume bihebi, emu niyalma, dogon de muke ganame
genefi sabufi, ferguweme tuwafi amasi jifi, geren i baru alame, jakan
muke ganara dogon de, dembei ferguwecuke fulingga banjiha emu
haha jui jifi tehebi sehe manggi, geren genefi tuwafi, gemu
ferguwehe, turgun be fonjici, alaha gebu, hala, ini eme i gisun i
songko, geli hendume, bi, abkai sargan jui fekulen de banjihangge,
abka, mimbe suweni facuhiin be toktobukini seme banjibuhabi sehe
manggi, geren gemu ferguweme hendume, abkai salgabuha
enduringge niyalma kai sefi, juwe niyalma gala be ishunde joolame
jafafi, galai dele tebufi gamafi, ilan halai niyalma, beri gege be
sargan bufi, gurun de ejen obuha, ede facuhiin be uthai toktobuha,
tereci golmin Sanggiyan alin i Sun dekdere ergi omohoi gebungge

bigan i odoli gebungge hecen de tefi, gurun i gebu manju sehe.”!

be fukjin ilibuha, ferguwecuke gungge, gosin hiyooSungga horonggo
enduringge, Su be iletulehe, doro be toktobuha, genggiyen
erdemungge, ambalinggii kengse ginggun elhe dergi hawangdi,)
hala aisin gioro gebu nurgaci nenehe jalan golmin Sanggiyan alin ci
huturi be deribuhebi golmin Sanggiyan alin den juwe tanggi ba
funceme Surdeme minggan ba funceme bi, alin i arbun colgoropi
saikan ferguwecuke sukdun borhome isahabi, alin i ninggude tamun
gebungge omo bi Surdeme jakiinju ba sekiyen Sumin eyen amba yalu
htintung aihu sere ilan giyang ni muke tucikebi yalu giyang alin i
julergi ci tucifi wasihiin eyefi liyoo dung ni julergi mederi de
dosikabi, hiintung giyang, alin i amargi ci tucifi amasi eyefi, amargi
mederi de dosikabi, aihu giyang, wesihun eyefi dergi mederi de
dosikabi, ere ilan giyang de ferguwecuke sukdun borhofi tucike
boobai tana genggiyen nicuhe, jalan de wesihulebuhebi alin i
ninggui edun mangga, ba Sahiirun saikan moo ferguwecuke okto,
erin de acabume banjimbi, juwari erin oho manggi Surdeme alin i
gurgu gemu genefi bimbi, ere alin i Sun dekdere ergi bukiri

gebungge alin i dade bulhiiri gebungge omo bi ulame jihengge abkai

sargan jui enggulen jenggulen fekulen ilan nofi ebiSeme jifi, muke ci
tucifi etuku etuki serede fiyanggii sargan jui etukui dele enduri
saksaha i sindaha fulgiyan tubihe be bahafi, na de sindaci hairame
angga de aSufi etuku eture de asuka tubihe bilha de Suwe dosifi
gaitai andande beyede ofi hendume, mini beye kuSun wesihun
geneci ojorakli ohobi, adarame tutara sehe manggi, juwe eyun
hendume musei beye enduri be dahame joboSoro ba aki, sinde abkai
salgabun bifi guSun ohobi dere beye weihuken oho manggi jio seme
hendufi genehe goidahaki fekulen haha jui banjiha, abkai fulinggai
banjibuha jui ofi uthai gisurembi banin giru ferguwecuke ambakan
oho manggi eme fulgiyan tubihe be nunggefi beyede oho turgun be
getukeleme alafi hendume jui sini hala aisin gioro gebu bukiri
yongSun simbe abka facuhtin gurun be dasame banjikini seme
banjibuhabi si genefi dasame toktobume banji ere birai eyen be
wasime genefi, ilinaha ba uthai inu sefi weihu bufi, eme uthai abka
de wesike, tere jui weihu de tefi, eyen be dahame wasime genchei
muke juwere dogon de isinafi dalin de akiinafi, burga be bukdafi
suiha be sujame mulan arafi, mulan i dele tefi bisire de tere fonde
tere ba i ilan hala i niyalma, gurun de ejen ojoro be temsendume,
inenggidari becendume toktorakii bisire de emu niyalma muke
ganame genefi sabufi ferguweme tuwafi, amasi jifi geren i baru
alame suwe becendure be naka, musei muke ganara dogon de,
dembei ferguwecuke fulingga banjiha emu haha jui jifi tehebi,
glinici abka ere niyalma be baibi banjibuhakiibi seme alaha manggi,
geren niyalma gemu genefi tuwaci, yala ferguwecuke fulingga jui
mujangga, gemu ferguweme fonjime enduringge jui si ainaha
niyalma seme fonjiha manggi, jabume bi abkai sargan jui fekulen de
banjihangge mini hala abka ci wasika aisin gioro gebu bukiri
yongSun, abka minbe suweni facuhiin be toktobukini seme

banjibuhabi sehe manggi, geren gemu ferguweme, abkai salgabuha

enduringge niyalma kai, erebe yafahan gamara jui waka seme, juwe
niyalma gala be ishunde joolame jafafi galai dele tebufi boode
gamafi, ilan hala i niyalma acafi hebdeme muse gurun de ejen ojoro
be temSerengge nakaki, ere jui be tukiyefi musei gurun de ejen obufi
beri gege be sargan buki seme gisurefi, uthai beri gebungge sargan
jui be sargan bufi, gurun de beile obuha, bukiiri yongSun Sanggiyan
alin i Sun dekdere ergi omohoi gebungge bigan i odoli gebungge
hecen de tefi, facuhtin be toktobufi, gurun i gebu be manju sehe tere
manju gurun i da mafa inu.

